
				এই পাতাটির মুদ্রণ সংশোধন করা প্রয়োজন। 
RV কৈসার-অন্তঃপুর রহস্য
করিয়া ‘নিউয়েস প্ৰাসাদ”-এই নাম দিলেন। তিনি তঁাহার জননীকে কঠোর ব্ৰহ্মচৰ্য্যাবলম্বন করিয়া সন্ন্যাসিনীর ন্যায় বিরলে বাস করিতে বাধ্য করিলেন। অনেক স্বদেশ-প্ৰেমিক জৰ্ম্মান ও তঁহার এই আচরণের প্ৰতিবাদ করিয়াছিলেন ।--তিনি যে তঁহার জননীর-অনধিকার চর্চানিরতা ইংরাজ রাজনন্দিনীর বশীভুত নহেন,-ইহা প্ৰতিপন্ন করিবার জন্য অত্যন্ত ব্যস্ত হইয়া উঠিলেন। তাহার এই কাৰ্য্যে জৰ্ম্মান প্ৰজামণ্ডলী র্তাহাকে আদর্শ নরপতি মনে করিয়া উহার উদ্দেশ্যে শ্ৰদ্ধার পুষ্পাঞ্জলি বর্ষণ করিতে লাগিল। তদবধি তাহার। সাম্রাজ্যে যাহাতে অক্ষুন্ন শান্তি বিরাজিত থাকে,—তাহার জন্য প্ৰাণপনে চেষ্টা করিবেন বলিয়া তিনি বহুবার প্রজামণ্ডলীকে আশ্বস্ত করিয়াছেন ; কিন্তু ভবিষ্যতে মহা যুদ্ধের আয়োজন করিবার জন্য তিনি শক্তিসামৰ্থ্য ও অর্থব্যয়ে কোনদিন ঔদাসীন্য প্ৰদৰ্শন করেন নাই।--সমাট উইলিয়ামের চরিত্রগত একটি বিশেষত্ব এই যে, তিনি কাহাকেও কোন কথা জিজ্ঞাসা করিবার সময় প্রশ্নের উপর প্রশ্ন বর্ষণ করিয়া তাহাকে বিব্রত করিয়া তুলেন, এমন কি, তাহাকে মুখ খুলিবারও অবসর দেন না ; কিন্তু যে যে কথা বলে, তাহা তিনি বেশ মনে করিয়া রাখিতে পারেন। এমন প্রতিবাদ-অসহিষ্ণু সম্রাট বোধ হয়। পৃথিবীতে দ্বিতীয় নাই। কেহ স্বাধীন ও বিচার-বুদ্ধিসঙ্গত মন্তব্য প্ৰকাশ করিলেও সম্রাট অধীর হইয়া উঠেন ; সে কথা যতই যুক্তিযুক্ত ও সদুপদেশপুৰ্ণ হউক, সম্রাট তাহা গ্ৰাহ করেন না। সুতরাং যাহারা বিনা প্ৰতিবাদে তঁাহার উক্তির প্রতিধ্বনি করিতে পারেন, অথচ তঁাহারা যে স্তাবক। ইহা সম্রাটকে বুঝিতে না দেন,-তাহারাই সম্রাটের নিকট প্রতিপত্তি লাভ করিয়া থাকেন। অন্যান্য দেশের রাজগণের ন্যায় সম্রাট উইলিয়ামের পরিষদবর্গের মধ্যেও স্তাবকের সংখ্যা উল্পে নহে!—কৈসার উইলিয়াম এ পৰ্যন্ত ত্ৰয়োদশবার মাতুলালয়ে ইংলণ্ডে পদার্পণ করিয়াছেন ;

